Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Fehefin 2013, yn Y Sefydliad Coffa, Llanrug. 
       1.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meirwen Lloyd (ML), Cyngh. Meryl Green (MG), Cyngh. Brian Jones (BJ), Cyngh. Dylan Jones (DJ), Cyngh. Delyth Tomos (DT) ac Emma Williams (clerc).
Ymddiheuriadau: Cyngh. Rhian Thomas (RhT), Cyngh. Clifford Williams (CW), Cyngh. Berwyn Jones (BeJ), Cyngh. Nan Humphreys (NH), Cyngh. Eryl Roberts (ER) a’r Cyngh. Richard Robinson (RR).
2.
Penodi Cadeirydd ar gyfer 2013-14: Cafodd ML ei chynnig fel Cadeirydd gan AJ ac fe eilwyd hyn gan HJ. Cymrodd ML y gadair, croesawodd bawb i’r cyfarfod ac fe gydymdeimlodd gyda BJ a’i deulu am eu profedigaeth diweddar.
3.
Datgan Buddiant Personol: Am ddatgelu buddiannau fel maent yn codi. 
4.
Cadarnhau Cofnodion: Cadarnhawyd cofnodion cyfarfod mis Mai.
5.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd y Clerc y byddai yn dilyn i fyny materion agored y llwybrau gyda’r Swyddog Llwybrau ac adrodd yn ôl yng nghyfarfod mis Gorffennaf.

· Penderfynwyd y byddai pawb yn ceisio edrych trwy hen ddogfennau am y maes parcio gan nad oedd neb yn cofio yn iawn telerau’r cytundeb pan gafodd ei ffurfio.
· Penderfynwyd y byddai’r taith gerdded gyntaf yn cael ei chynnal ar 19eg o Fedi ar hyd lwybrau Cwm y Glo o dan arweiniad BJ. Cytunwyd y byddai’r daith yn dechrau am 6:30yh tan tua 8yh. Cytunwyd na fyddai’r teithiau yn rhai noddedig. Dywedwyd y byddai eraill yn adrodd yn ôl mis nesaf am ddyddiadau pellach.
· Dywedwyd nad oedd angen arwyddion newydd yng Nghwm y Glo ond y dylai arwyddion enw’r pentref gael eu glanhau. Penderfynwyd gofyn am yr arwyddion canlynol yn Llanrug: Corlan y Rhos, Sŵn yr Efail, arwydd dim ffordd trẅodd yn Bryn Moelyn ac arwyddion ‘Dim Troi’ yn Nant y Glyn.

· Penderfynwyd gofyn i gael peintio’r arwydd melyn yn safle bws Corlan y Rhos a’r arwydd anabl yn y maes parcio ger siop Premier.
6.  Cae Chwarae Cwm y Glo: Dim.
7.  Caeau chwarae Llanrug: Nant y Glyn a Glanmeolyn: Adroddwyd fod y gwaith tyllu a gosod draeniau wedi dechrau yng nghae chwarae Glanmoelyn. Dywedwyd nad oedd yr offer wedi cael eu heffeithio hyd yma. Trafodwyd os oedd angen cau’r cae i’r cyhoedd yn ystod y gwaith ac fe bendefynwyd i wneud hyn drwy roddi arwyddion ‘Dim Mynediad’ ar y giatiau.
Dywedodd DJ ei fod wedi derbyn cais gan rhywun i gael parc sglefrio ym mhentref Llanrug. Trafodwyd y posibilrwydd cael parc o’r fath yng nghae Nant y Glyn. Roedd BJ yn credu fod parc sglefrio Cwm y Glo wedi costio tua £50,000 tua deg mlynedd yn ôl. Penderfynwyd y byddai pawb yn meddwl am hyn ac yn ymchwilio i fewn i gael grantiau.

Dywedodd HJ ei fod wedi cael cyfarfod gyda Mr Pat McGuinness yng nghae Glanmoelyn ac wedi trefnu bod y coed yn cael eu tocio yno. Mae’r gwaith bellach wedi ei wneud am £80. Cytunwyd i dalu’r anfoneb pan bydd yn cyrraedd.
8. Llwybrau Cyhoeddus: Gweler pwynt 5 uchod.
9. Glanhau pentrefi Llanrug a Cwm y Glo: Dywedodd DJ fod y llwybr cyhoeddus rhwng 15 ac 16 Nant y Glyn yn drewi a bod twll mawr ynddo sydd yn beryglus i gerddwyr. Dywedwyd hefyd bod angen golau cryfach yno. Penderfynwyd pasio’r cwynion yma ymlaen i Gyngor Gwynedd.
 Dywedodd DJ fod problem sbwriel wedi gwaethygu tu allan i Londis yn ddiweddar, yn enwedig ers pan mae pizzas yn cael eu gwerthu yno. Dywedodd y byddai yn cael sgwrs gyda’r siop am hyn.

Dywedodd HJ fod Pennaeth chweched dosbarth Ysgol Brynrefail wedi bod mewn cysylltiad ac wedi cadarnhau y byddent yn ceisio cydweithio gyda’r Cyngor yn mis Medi i glirio ardaloedd penodedig yn y gymuned. Ychwanegodd ML y byddai hi hefyd yn rhoi cais i Merched y Wawr gydweithio ar brosiect tebyg.
10. Cynllunio:


Ceisiadau Newydd:

· C13/0548/23/LL: Estyniad deulawr yn y cefn a chodi swyddfa a golchdy yn yr ardd – 2 Bryn Afon Terrace, Llanrug: Dim Gwrthwynebiad.
· C13/0579/23/LL: Estyniad yn y cefn a mân newidiadau i’r porth blaen – Fron Helyg, Lon Groes, Llanrug: Dim Gwrthwynebiad.

· C13/0347/23/LL: Adeiadu tŷ unllawr a mynedfa newydd – Tir ger Rhyd y Delyn, Ffordd Glanmoelyn, Llanrug: Penderfynwyd gofyn am gynllun mwy manwl gan nad oedd hi yn bosibl gwneud sylwadau ar beth oedd wedi ei dderbyn. 
Penderfyniadau ar geisiadau cynllunio:

· C13/0397/23/LL: Cais i roi estyniad blaen – Bryn Ffynnon, Ceunant: Caniatawyd gydag amodau.
· C13/0392/23/LL: Codi tŷ a mynediad newydd – Ffordd Glanffynnon, Llanrug: Gwrthodwyd.
· C13/0436/23/LL: Estyniad cefn – 1 Bryn Gro, Ffordd Glanffynnon, LLanrug: Caniatawyd gydag amodau.
11.
Cyllideb:
(a) Taliadau:
Cyflog

            £526.93
(b) Derbyniadau: 
Incwm Angladdau 

         £1,120.00





Rhodd
Ariannol


  £25.00








         £1,145.00
12.
Y Fynwent:  
(a) Diogelwch: Dywedodd HJ ac AJ eu bod yn dal i symud ymlaen gyda darganfod teuluoedd beddi y cerrig sydd wedi eu dymchwel. Penderfynwyd pasio’r perthnasau ymlaen i’r cwmni cerrig beddi ar sgwar Llanrug.
(b) Cyffredinol: Dywedodd DJ fod y fainc goffa mwyaf newydd angen ei pheintio a’i thrin. Penderfynwyd ceisio darganfod y llythyr gwreiddiol oedd yn gofyn am yr hawl i osod y fainc a gwneud penderfyniad yng nghyfarfod Gorffennaf. Trafodwyd pe dylid gwahardd pobl o tu allan i’r gymuned gael eu claddu yn y fynwent gan nad oedd llawer iawn o lefydd claddu ar ôl yno bellach. Penderfynwyd darganfod gweithredoedd y fynwent a thrafod y mater yma eto mis nesaf.
(c)  Incwm Angladdau: £1,120
Gadawodd BJ y cyfarfod.

13. Heddlu: Darllenodd ML manylion am ymgyrch ddiweddaraf yr Heddlu – i atal yfed a chymryd cyffuriau a gyrru.

   14. Materion gan y Cynghorwyr:    
· Darllenwyd llythyr oedd HJ wedi ei dderbyn gan aelod o’r cyhoedd oedd wedi ysgrifennu at Cymdeithas Tai Eryri yn cwyno am eu polisi gosod tai. Datganodd DJ ddiddordeb gyda’r mater hwn.
· Dywedodd HJ fod y coed yn tyfu allan i’r ffordd dros y ffordd i dafarn Penybont. Penderfynwyd pasio’r gŵyn ymlaen i Cyngor Gwynedd.
· Dywedodd ML fod y coed yn tyfu i’r ffordd ym Mhontrug hefyd. Penderfynwyd pasio’r gŵyn ymlaen i Cyngor Gwynedd.

· Dywedodd HJ ei fod wedi darllen y ddogfen Cynllun Datblygu Lleol Gwynedd a Môn a’i fod yn teimlo ei bod yn ddogfen trylwyr iawn a’i fod yn gobeithio y bydd amcanion y ddogfen yn cael eu gweithredu yn nhermau effaith codi tai ar yr iaith Gymraeg. Cytunwyd y byddai ef yn cwblhau’r holiadur ar ran y Cyngor.
         15. Gohebiaeth:

(a)
Oddi wrth Cyngor Gwynedd:

· Adran Rheoleiddio: Cais am drwydded eiddo – The Mill Cafe, Cae’r Glyddyn, Pontrug: Dim Gwrthwynebiad.
· Priffyrdd a Bwrdeistrefol: Taflen wybodaeth am raglen waith Arwisgo’r Ffyrdd.

(b)
Eraill:

(i)
Hacker Young – Newid i’r ffioedd archwilio: Nodwyd y llythyr.
(ii)
R Gordon Roberts Laurie & Co – Anfoneb am y gwaith cyfreithiol £546: Dim yn daladwy. DJ wedi delio gyda hyn. 
(iii)
Anfoneb gan DW Lewis - £460: Cytunwyd i’w thalu.
(iv)
Un Llais Cymru – Hysbysiad am Gynhadledd a Chyfarfod Cyffredinol Blynyddol 2013: Neb am fynd.
(v)
Un Llais Cymru – Cyfarfod Pwyllgor Ardal – Yr Institiwt, Caernarfon, 20fed o Fehefin am 7 o’r gloch: ML am fynychu.
(vi)
Cylch Meithrin Llanrug – Diolch am gyfraniad diweddar y Cyngor.
(vii)
Llywodraeth Cymru – Canllawiau statudol ar gael ar y wê.

(viii)
Dewis Chwarae – Cyfarfod Blynyddol 21ain o Fehefin a Ffurflen Aelodaeth: Neb am fynd.
(ix)
Comisiwn Gwasanaethau Cyhoeddus – Llythyr gan y Cadeirydd: Dywedodd ML  byddai yn ei gwblhau.
(x)
Fforwm Padarn – Cyfarfod 12fed o Orffennaf – rhaglen.
16.    Materion Eraill: 
· Ethol Aelod newydd: Penderfynwyd yn unfrydol i gyf-ethol Mr Alan Pritchard fel Cynghorydd ar ward Cwm y Glo.
· Cyfarfod Mis Awst: Penderfynwyd na fyddai cyfarfod o’r Cyngor yn cael ei gynnal yn ystod mis Awst eleni.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Orffennaf 2013, am 7:00yh, Ysgol Gymuned Cwm y Glo.

